
28W-135,2 ich entsage mich deme tiuvele
28W-135,3 unde allen sînen werken . unde
28W-135,4 allen sînen zierden unde verjihe
28W-135,5 dir truhtîn got almehtiger . schalclîchere
28W-135,6 gehôrsame . nâch diu sô dû
28W-135,7 mich gewerdest gewîsen . durch
28W-135,8 dîne almehtigen genâde . ich geloube
28W-135,9 vaste an got almehtigen . nû hilf
28W-135,10 abe dû vile genædiger hêrre allen
28W-135,11 mînen ungelouben .
28W-135,12 ich geloube an einen got vater
28W-135,13 almehtigen . der dâr schepfære ist
28W-135,14 himeles unde erde . unde allere
28W-135,15 geschepfede . ich geloube ane sînen
28W-135,16 einborenen sun . unseren hêrren
28W-135,17 Christum . unde geloube an den
28W-135,18 heiligen geist . unde geloube . daz
28W-135,19 die drîe genennede ein wâriu goteheit
28W-135,20 ist . diu dâr ie was âne anegenge .
28W-135,21 unde iemer ist âne ende .
28W-135,22 ich geloube daz der gotes sun entvangen
28W-135,23 wart vone deme heiligen
28W-135,24 geiste . unde geboren wart
28W-135,25 vone – Marien . maget wesentere
28W-135,26 wârer got . unde wârer
28W-135,27 mennische .

28W-137,13 ich geloube daz der heilige Krist
28W-137,14 an dirre werlte lebete . alsô ein
28W-137,15 ander mennische . az . tranc . slief .
28W-137,16 hungerete . durste . döuwete . weinete .
28W-137,17 switzete . unde er arbeitennes
28W-137,18 muodete . unde er nie ne gesündete .
28W-137,20 ich geloube daz er getoufet
28W-137,21 wart an deme drîzigesteme jâre
28W-137,22 in Jordane vone sancto Johanno .
28W-137,23 unde er sâr ze êrest vierzic tage .
28W-137,24 unde nahte vastete . unde er bekoret

28W-137,25 wart vone deme tiuvele .
28W-137,33 ich geloube diu unzalehaften
28W-137,34 sîniu zeichen . unde die krefte
28W-137,35 sînere wundere . joch lêre . alsô die

28W-138,1 vier êwangeliste zelent . die er
28W-138,2 nâch deme sîn selbes toufe . in drîn
28W-138,3 jâren . unde zwein min achzic tagen .
28W-138,4 hier in erde geworhte .
28W-138,5 ich geloube daz er vone Judae
28W-138,6 sîneme jungeren verrâten wart .
28W-138,7 vone den juden gevangen wart .
28W-138,8 gebunden wart . bespiren wart .
28W-138,9 gehalsslaget wart . gevillet wart .
28W-138,10 an daz kriuze genegelet wart . unde
28W-138,11 erstarp an sînere mennischheite .
28W-138,12 nieht an dere goteheite .
28W-138,13 ich geloube daz diu sîn heiligeste
28W-138,14 sêle dô vone deme lîchnamen
28W-138,15 ze helle nider vuor . mit dere sînere
28W-138,16 gotelîchen krefte . daz er danne
28W-138,17 erlôste alle sîne erweleten .
28W-138,18 ich geloube daz er alsô tôter in
28W-138,19 sîne sîten gewundet wart . unde
28W-138,20 dannen sament ûz vlôz bluot . unde
28W-138,21 wazzer . ich geloube daz sîn
28W-138,22 lîchname abe deme kriuze genomen
28W-138,23 wart . unde begraben wart .
28W-138,24 unde an deme dritten tage diu sîn
28W-138,25 heiligeste sêle ze deme lîchnamen
28W-138,26 widere kom . unde er dô erstuont
28W-138,27 vone deme tôde mit sîn
28W-138,28 selbes krefte . unde er sînen jungeren
28W-138,29 erschein wîben joch mannen .
28W-138,30 unde er in geougte in manige wîs
28W-138,31 bewârte die wârheit sînere urstendede .
28W-138,32 ich geloube vaste daz er
28W-138,33 az unde tranc sament sînen jungeren .
28W-138,34 alsô ein ander mennische .
28W-138,35 ich geloube daz er vone sînere
28W-138,36 urstende an deme vierzigesten
28W-138,37 tage ze himele vuor . sînen jungeren
28W-138,38 ane sehenten . unde er dô
28W-138,39 saz . ze dere zesewen sînes vater .

28W-139,3 ich geloube daz er uns noch kümftic
28W-139,4 ist an deme jungesten tage ze erteilenne
28W-139,5 lebente . unde tôte . übele

28W-139,6 unde guote . rehter urteilære nâch ire
28W-139,7 gewürhten .
28W-139,9 ich geloube eine kristenheit
28W-139,10 heilige . botelîche unde allîche .
28W-139,11 unde geloube gemeinsame allere
28W-139,12 gotes heiligene . unde jihe eine
28W-139,13 toufe . in den antlâz allere slahte
28W-139,14 sündene . unde geloube die wâren
28W-139,15 urstende mennischînes künnes . in
28W-139,16 deme jungesten tage unde geloube
28W-139,17 danne . die rehten gotes urteile . ich
28W-139,18 geloube daz danne allermennischlîch
28W-139,19 vüre sich selben . gote rede geben
28W-139,20 schol . sôwie er gelebet unde gewürket
28W-139,21 habet . wole oder übele .
28W-139,22 unde daz ime dare nâch gelônet
28W-139,23 werde . hêrre got almehtiger ich
28W-139,24 geloube an durnohtige bekêrde .
28W-139,25 unde ane rehte riuwe unde
28W-139,26 an bigiht allere sündene . unde meintæten .
28W-139,27 vollen gewissen joch wâren
28W-139,28 dînen antlâz .
28W-139,31 ich geloube obe mennischlîch nâch
28W-139,32 wârere sînere bigiht die sünde
28W-139,33 niemer ne geeveret . noch er andere
28W-139,34 meintæte vürder ne gewürket .
28W-139,35 obe er rehte riuwente .

28W-140,1 unde stætelîche büezet . sô ime
28W-140,2 vone gote denne geboten wirdet .
28W-140,3 unde er sô lebente disen gagenwerten
28W-140,4 lîp verendet . daz ime dechein
28W-140,5 sîn übeltât an deme jungesten
28W-140,6 tage dâ gewizzen ne wirdet .
28W-140,7 alsô geloube ich daz alle mennischen
28W-140,8 an den die houbethaften
28W-140,9 sünde . joch die meintâtlîchen âkuste
28W-140,10 volgerîchesent . unde volwonent
28W-140,11 unbekêrte . joch unwârlîche
28W-140,12 riuwente . disen lîp verendent .
28W-140,13 daz die vone dere rehtere
28W-140,14 gotes urteile . danne vervluochete
28W-140,15 varent mit deme tiuvele . unde mit
28W-140,16 allen den unreinen geisten in daz
28W-140,17 êwige viur dere helle . ich geloube
28W-140,18 daz alle rehte geloubige . unde rehte
28W-140,19 lebente mennischen . unde alle die
28W-140,20 durnohtlîche vone unrehte ze

28W-140,21 rehte sich bekêrent unde die ire
28W-140,22 sünde rehte riuwente disen gagenwürtigen
28W-140,23 lîp volverendent . daz die
28W-140,24 gesegenete alle ze deme êwigen
28W-140,25 lîbe varent . ich geloube alle die
28W-140,26 wârheit dere heiligen êvangêlîen
28W-140,27 allez daz dâr hoeret ze rehtere
28W-140,28 geloube . daz geloube ich vaste . nâch
28W-140,29 den gotes genâden . unde al daz
28W-140,30 widere ist dere rehten geloube .
28W-140,31 daz lougene ich . noch daz ne geloube
28W-140,32 ich . sus geloube ich truhtîn got
28W-140,33 almehtiger . nû hilf abe dû vile
28W-140,34 genædiger hêrre allen mînen ungelouben .

28W-141,1 confessio .
28W-141,2 nû ne hân ich vile süntiger mennische
28W-141,3 leider mir necheine wîs rehte
28W-141,4 kristenlîche in guoteme lebenne .
28W-141,5 die heiligen geloube sô geweret
28W-141,6 noch behalten sô ich scholte . unde
28W-141,7 hân al mit den werken leider mir
28W-141,8 verlougenet swes ich verjehen habe
28W-141,9 mit den worten dere geloube .
28W-141,10 wande ich vaste geloube ane wâre
28W-141,11 bigihede . unde wande ich getrûwe
28W-141,12 in wâre riuwe . nâch dînen genâden
28W-141,13 den wâren antlâz . nû vliuhe ich
28W-141,14 abetrünnigiu dere heiligen geloube .
28W-141,15 unde allere rehtere werke . ze
28W-141,16 deme vile milten barme dere dînere
28W-141,17 almehtigen erbermede . unde
28W-141,18 bite vone herzen . daz dû genâdene
28W-141,19 vater . unde dû got alles trôstes .
28W-141,20 mir süntigestere . unde mir meintætigestere .
28W-141,21 über alle meintætigen .
28W-141,22 nû gewerdest gelâzen durch die
28W-141,23 dîne almehtigen genâde stætige
28W-141,24 bekêrde . wâre bigiht . unde allere
28W-141,25 mînere sündene durnohtige riuwe .
28W-141,26 wande dû vile genædic bist . got gewisse
28W-141,27 genædic bist . wande dû
28W-141,28 allen den vergibest ire schulde
28W-141,29 sôweliche rehte riuwent . unde die dâr
28W-141,30 entlâzent ire scholæren . unde obe
28W-141,31 si ouch gerihte unde suone bietent .
28W-141,32 sô si verreste mügen wider die
28W-141,33 ouch si schuldic sint . vone diu verlâze

28W-142,1 ich vone herzen . in daz selbe
28W-142,2 gedinge . nâch diu sô dû got almehtiger
28W-142,3 mir vrist gelâzest . allen mînen
28W-142,4 scholæren . unde wile gerne
28W-142,5 minne unde holtschaft gewinnen .
28W-142,6 obe ich mac . unde schol . umbe alle
28W-142,7 die ich si leider verworht hân .
28W-142,8 vone diu bejihe ich nû dir got almehtiger .
28W-142,9 unde dir allere genâdene
28W-142,10 vater . nâch allen mînen künsten .
28W-142,11 nâch diu sô dû nû ermanen
28W-142,12 gewerdest mîne gehügede . dir
28W-142,13 unde allen dînen trûten allere mînere
28W-142,14 sündene .
28W-142,18 ich hân leider mir verbrochen . joch
28W-142,19 versûmet . elliu dîniu gebot . joch dîne
28W-142,20 ê . in süntehaften willen . in gelüsten .
28W-142,21 gegireden . gewizzeden . gevolgeden .
28W-142,22 gevrümeden . in râten . gedanken .
28W-142,23 worten . unde in werken .
28W-142,24 ich bin leider schuldic . in allere
28W-142,25 übermüete . in allere überhoehe . in
28W-142,26 allen âkusten . in deme vlîze
28W-142,27 werltlîchere werke . in adeles
28W-142,28 gelüste . in entwerdunge . in versmæhede .
28W-142,29 in vermezzenheite . in unhulde .
28W-142,30 in êrgirede . in geboten . in
28W-142,31 überhoerde . in überwænede . in gewaltes
28W-142,32 gegirede . in urlouben . in
28W-142,33 überhêresenne . in unruoche . in
28W-142,34 vrabelde . in unruoche . in ungenôzsame .
28W-142,35 in hôchverte . in ungehôrsame .
28W-142,36 in widerstrîtige . in geriune .

28W-143,1 in hartmüetige . in ungerihte .
28W-143,2 in undienesthafte . in unmezzicheite .
28W-143,3 in alleme übeleme willen .
28W-143,4 in überspræche . in übergevazzede in
28W-143,5 übergebærede . an deme vrevelen
28W-143,6 übervange allere gotes ê .
28W-143,7 ich ne êrete . noch ne gewirdete
28W-143,8 mîne vorderen . mîne meistere .
28W-143,9 mîniu hêrtuom . heithaftiu liute .
28W-143,10 noch ne was in getriuwe . noch nechein
28W-143,11 gotes hûs . den gotes lîchnamen .
28W-143,12 sîn heilic bluot . die toufe . den
28W-143,13 geistlîchen krisemen . gotes dienest .

28W-143,14 die heiligen lêre . daz hêre heilictuom .
28W-143,15 necheine gotes wîhe . vastetage .
28W-143,16 vîrtage . andere hêre tulttage .
28W-143,17 nechein heilic dinc . noch kristenlich .
28W-143,18 noch gotelich dinc . ne hân ich sô geêret .
28W-143,19 sô ich mit rehte scholte .
28W-143,21 ich bin süntic in allen offenen
28W-143,22 sünden . in allere gotes versmæhede .
28W-143,23 in manigere wirserunge . mînes
28W-143,24 ebenkristenen . unde in allere undiemüete .
28W-143,26 ich hân gesündet . in üppigere
28W-143,27 guotlîche . in ruomesale . in unrehtere
28W-143,28 anedæhte . in lôsere überzierde .
28W-143,29 in wâttiurede . in gemeitheite .
28W-143,30 in gelîchesunge . in allere
28W-143,31 betrogene . in allere lôsheite . in
28W-143,32 üppigere êhaltige . in sunderlîchere
28W-143,33 ê . in lobes girede . in einstrîtige .
28W-143,34 in virewitzgerne . in niugerne . in
28W-143,35 zwîvelheite . in ungewoneheite . in
28W-143,36 zoubere . in gougelôde . ane heilslihtunge .
28W-143,37 in getrügede . an deme
28W-143,38 verwâzenen merresale . des gotes
28W-143,39 rehtes . in alleme tiuvelheite . in

28W-144,1 allere gotes verlougenunge . unde
28W-144,2 in allere ungeloube . in tumpwillige .
28W-144,3 in unrehtere milte . an
28W-144,4 alleme übervlîze . in lobes slihtunge .
28W-144,5 in strîtlêre . in überarbeitunge .
28W-144,6 in allere üppicheite .
28W-144,7 ich hân gesündet in nîde . in
28W-144,8 âbunste . in hazze . in ungewarde .
28W-144,9 in ellnunge . in allere übelere vlîzicheite .
28W-144,10 in allere bitterheite . in
28W-144,11 vermeldunge . in meinrâte . in besprâche .
28W-144,12 in murmelôde . in missewentige .
28W-144,13 in arcwentige . in inzihte .
28W-144,14 in bekorunge . in allere untriuwe
28W-144,15 in unküste . in vermanede .
28W-144,16 in verrüegede . in verleitede . in beswîche .
28W-144,17 in leitsamunge . in vîantschefte .
28W-144,18 in allere slahte . gemüejede
28W-144,19 unde in tarehafte . in allere widerwartige
28W-144,20 mînes nâhesten . unde in
28W-144,21 allen übeltæten .
28W-144,22 ich bin schu[l]dic in süntehaftere
28W-144,23 unvröuwede . in sêrmüetige . in enblandene .

28W-144,24 in wêschreie . in wuoften .
28W-144,25 in unrehtere angeste . in trûricheite .
28W-144,26 in klage . unde in alles leides unmezze .
28W-144,27 unde in missetrôste .
28W-144,30 ich hân gesündet in trâcheite .
28W-144,31 in sûmicheite . in semftegerne . in
28W-144,32 irricheite . in unvernunstige . in ungewizzede .
28W-144,33 in tumpheite . in alleme
28W-144,34 unrâte . in slâfigeme muote .
28W-144,35 in abetrünnige . in müezicheite . in
28W-144,36 üppigeme gekoese . in allere bôsheite .
28W-144,37 in unêrhafte . in unzîtige .

28W-145,1 in verslâfene . in semfteme legere .
28W-145,2 in ungewarheite . in âgezzele . in
28W-145,3 allere undurnahtige . in ununderscheidunge .
28W-145,4 an deme unvlîze allere
28W-145,5 guottæte . in allere unvrumicheite .
28W-145,6 unde daz ich mîne fillôle ungelêret
28W-145,7 habe die heiligen geloube .
28W-145,9 ich hân gesündet in zorne . in
28W-145,10 âbulge . in tobeme muote . in vrevele .
28W-145,11 in unsinnicheite . in unredelîche .
28W-145,12 in lastere . in gebâge . in hônkôse .
28W-145,13 in gâhunge . in strîtes machunge .
28W-145,14 in refsunge . in wîges
28W-145,15 gestürme . in vluochen . in gevêhede .
28W-145,16 in lâgenne . in dröuwunge . in
28W-145,17 rache . in allere ungedulte . in allere
28W-145,18 ungezümfte . in bestümbelenne .
28W-145,19 in zebliuwenne . in manslahte .
28W-145,20 mit getæte . joch mit willen .
28W-145,21 in manigeme mortôde . in vergifte .
28W-145,22 in grimmicheite . in tierlîchere serpfe .
28W-145,23 in ræze . in meinen eiden . in
28W-145,24 gebrahte . in alleme ungezæme . in
28W-145,25 allere ungestüemede . in ungemeinsame .
28W-145,26 unde in allere verlorenheite .
28W-145,29 ich bin schuldic in schazgirede . in
28W-145,30 rîchtuomes vreche . in abegotes geüebede .
28W-145,31 in heidenschefte . in meinstâle .
28W-145,32 in diuben . in unrehteme helenne .
28W-145,33 in nôtnümfte . in schâchtuome .
28W-145,34 in brande . in roube . in urgewinne .
28W-145,35 in überkoufe . in archeite . in verzadelenne .
28W-145,36 in betelenne . in schantlîcheme
28W-145,37 gewinne . in unrehtere

28W-146,1 welunge . in giricheite in süntehaftere
28W-146,2 miete . in süntehaftere sorgen .
28W-146,3 in süntehaften wunschen . in unbedwungenheite .
28W-146,4 in vrâgunge . in untriuwen .
28W-146,5 in beschrenkede . in verdamnunge .
28W-146,6 in unmezzigere vorhten .
28W-146,7 in überteilede . in erlogeneme urkünde .
28W-146,8 in urdanken . in manicvalten
28W-146,9 lügen . in unrehtere süntvalge .
28W-146,10 in muotverdenkede . in allere
28W-146,11 unwârheite . mînere antheize .
28W-146,12 mînere rehten einunge . in dere
28W-146,13 benumfte . daz ich gelônet ne habe
28W-146,14 den ich schuldic bin . unde in sarpfeme
28W-146,15 antvange . in ungastlîche . in
28W-146,16 unerbarmede . in unwolewillige .
28W-146,17 in unrehteme trese . in unrâwe .
28W-146,18 in unrehtere wache . an dere versûmede
28W-146,19 allere kristenlîchere êhaltige .
28W-146,20 unde gewoneheit mînes
28W-146,21 zehenden . unde anderes gotes geltes .
28W-146,22 unde opferes . gastuomes . almuosenes .
28W-146,23 gebetes . rehtere wache .
28W-146,24 vlîz gotes dienestes . alles gotes

